
 

 

 

ᐱᕙᓪᓕᐊᔪᑦ ᓴᖅᑭᑕᐅᔪᑦ  
ᓴᖅᑭᑕᐅᑲᐅᑎᒋᔭᕆᐊᓕᒃ 

ᑎᒍᔭᐅᓯᒪᔪᓕᕆᓂᖕᒧᑦ ᐱᖁᔭᖅ ᐊᖏᖅᑕᐅᕗᖅ ᑯᐃᓐ 

ᑭᒡᒐᖅᑐᖅᑎᐊᓄᑦ  
 

ᐃᖃᓗᐃᑦ, ᓄᓇᕗᑦ (ᔫᓐ 14, 2019) – ᓄᓇᕘᑉ ᓄᑖᖅ ᑎᒍᔭᐅᓯᒪᔪᓕᕆᓂᖕᒧᑦ ᐱᖁᔭᖅ ᐊᖏᖅᑕᐅᕗᖅ ᑯᐃᓐ 

ᑭᒡᒐᖅᑐᖅᑎᐊᓄᑦ. ᑕᐃᒫᒃᓕ ᓄᓇᕘᑉ ᑎᒍᔭᐅᓯᒪᔪᓕᕆᔨᒃᑯᖏᑦ ᐃᓚᓕᐅᔾᔨᕗᑦ ᐃᓕᖅᑯᓯᕐᒨᖓᔾᔫᒥᔪᓂᒃ ᐱᓕᕆᐊᒃᓴᓂᑦ 

ᐋᖅᑭᒋᐊᕈᑎᒃᓴᓂᒡᓗ, ᓇᓂᔭᐅᓯᒪᔪᑦ ᐃᓄᐃᑦ ᖃᐅᔨᒪᔭᑐᖃᖏᓐᓂᑦ. 

“ᑕᒪᓐᓇ ᓴᓇᐅᒐᖅ−ᓄᓇᕗᒻᒥᑦ ᑎᒍᔭᐅᓯᒪᔪᓕᕆᓂᖕᒧᑦ ᐱᖁᔭᖅ ᓄᓇᕗᒻᒥᑦ ᑎᒍᔭᐅᓯᒪᔪᓕᕆᓂᒃᑯᖏᑦ ᓯᕗᓕᖅᑎᐅᓗᑎᒃ 

ᓴᐳᔾᔨᓂᖕᒥᑦ ᑎᒍᔭᐅᒪᔪᑦ ᐱᔪᓐᓇᐅᑎᖏᓐᓂᑦ ᓴᖅᑭᔮᖅᑎᑦᑎᓪᓗᓂᓗ ᐱᒻᒪᕆᐅᓂᖏᓐᓂᑦ ᐃᓄᐃᑦ ᐱᒻᒪᕆᐅᒋᔭᖏᓐᓂᑦ, 

ᐃᓕᖅᑯᓯᖏᓐᓂᑦ ᐅᖃᐅᓯᖏᓐᓂᒡᓗ. ᑕᒪᓐᓇ ᒪᓕᒐᖅ ᐃᓱᒪᒋᔭᖃᖅᑐᖅ ᐊᔾᔨᐅᙱᓐᓂᖓᓂᑦ ᐱᐅᓯᐅᕙᓚᐅᖅᓯᒪᔪᓂᑦ 

ᐃᓚᓕᐅᔾᔨᓪᓗᓂᓗ ᐃᓄᐃᑦ ᖃᐅᔨᒪᔭᑐᖃᖏᓐᓂᑦ ᐱᓕᕆᐊᖃᕋᓱᒃᖢᑎᒃ ᓄᑖᖕᓂᑦ ᐱᕙᓪᓕᐊᔾᔪᑎᒃᓴᓂᑦ 

ᑎᒍᔭᐅᓯᒪᔪᓕᕆᓂᖕᓂᑦ,” ᐅᖃᖅᑐᕕᓂᖅ ᒥᓂᔅᑕᐅᑲᐃᓐᓇᖅᑐᖅ ᒪᓕᒐᓕᕆᔨᒃᑯᓐᓄᑦ ᒪᓕᒐᓕᕆᔨᕐᔪᐊᖅᓗ ᓄᓇᕗᒻᒧᑦ 

ᑕᐃᕕᑎ ᐊᕿᐊᕈᖅ. 

ᐊᓯᔾᔨᖅᑕᐅᓪᓗᐊᑕᖅᑐᑦ ᓄᑖᑦ ᐱᖁᔭᑦ ᐃᓚᖃᖅᑐᑦ: 

 ᓵᑕᐅᔪᓐᓇᕐᓂᕐᓴᐅᓕᒃᑲᓐᓂᕐᓗᑎᒃ ᓴᖅᑭᔮᕐᔫᒥᓗᑎᒃ ᓴᖅᑭᑦᑎᓂᒃᑯᑦ ᐃᓛᒃᑰᖅᑐᒥᑦ ᖃᐅᔨᓴᖅᑎᒃᓴᓂᑦ 

ᑐᒡᓕᖏᓐᓂᒡᓗ ᖃᐅᔨᓴᖅᑎᒃᓴᓂᑦ ᑲᒪᒋᔭᖃᕋᔭᖅᑐᑦ ᕿᒥᕐᕈᓂᖕᓂᑦ ᑕᑯᔭᒃᓴᓂᒡᓗ ᑎᒍᔭᐅᒪᔪᓕᕆᓂᖕᒧᑦ 

ᐃᓱᒪᓕᐅᕈᑕᐅᕙᒃᑐᓂᑦ. 

 ᐊᑐᖅᑕᐅᔪᓐᓇᖅᑐᑦ ᐱᔾᔪᑎᖃᕐᓗᑎᒃ ᐊᑐᕐᓂᕐᒥᒃ ᓄᑭᒨᕆᐊᓕᖕᒥᒃ ᕿᓂᕐᕕᖃᕐᓂᕐᒥᒃ ᑎᒍᓯᓂᕐᒥᒡᓗ, 

ᐃᓱᓕᑦᑕᕐᕖᓪᓗ ᐃᓂᖅᑎᕆᓂᕐᒧᑦ ᐊᕕᒃᓯᒪᑎᑦᑎᓂᖕᓂᑦ. 

 ᐃᓗᓕᖏᑦ ᐱᔾᔪᑎᓖᑦ ᐃᓱᒪᒧᑦ ᖃᓄᐃᙱᑦᑎᐊᖕᓂᕆᔭᐅᔭᕆᐊᓖᑦ ᑎᒍᔭᐅᒪᔪᓂᑦ. 

 ᐊᑐᓕᖅᑎᑕᐅᓂᖏᑦ ᓄᓇᕐᔪᐊᒥᑦ ᑲᓇᑕᒥᓪᓗ ᑎᒍᔭᐅᒪᔪᓄᑦ ᐱᐅᓛᑎᒍᑦ ᐃᓕᖅᑯᓯᕆᔭᑎᒍᓪᓗ 

ᐋᖅᑭᒋᐊᕆᓂᖕᒧᑦ ᐃᓚᓕᐅᔾᔭᐅᓂᖕᒧᓪᓗ ᓄᓇᓕᖕᓄᑦ.  

 ᓴᖅᑭᑕᐅᓂᖏᑦ ᐅᓐᓂᕐᓗᖕᓂᖕᒧᑦ, ᐱᕕᖃᕈᑕᐅᔪᑦ ᕿᒥᕐᕈᓂᖕᓄᑦ ᑕᑯᓐᓇᖕᓂᖕᓄᓪᓗ ᐊᑐᕐᑕᐅᓂᖏᑦ 

ᐊᕕᒃᓯᒪᑎᑕᐅᓂᖕᒧᑦ, ᐅᖃᓕᒫᖅᑕᐅᓂᖓᓄᓪᓗ ᐊᕐᕌᒍᑕᒫᑦ ᐅᓂᒃᑳᓕᐊᖑᕙᒃᑐᓂᑦ. 

 ᐃᑲᔪᖅᑐᕐᓗᒋᑦ ᐃᓗᐊᓃᑦᑐᑦ ᐃᓕᖅᑯᓯᒨᖓᔪᓄᑦ ᑎᒍᔭᐅᒪᔪᓄᑦ ᐱᓕᕆᐊᓂᑦ ᓴᖅᑭᑦᑎᓂᒃᑯᑦ ᐃᓄᐃᑦ 

ᐱᒻᒪᕆᐅᒋᔭᖏᓐᓄᑦ ᑲᑎᒪᔨᕋᓛᓂᑦ. 

ᑎᒍᔭᐅᒪᔪᓕᕆᓂᖕᓄᑦ ᐱᖁᔭᖅ ᐊᑐᓕᖅᑎᑕᐅᓂᐊᖅᑐᖅ ᑖᒃᑯᐊ ᖃᐅᔨᓴᖅᑏᑦ ᐃᖅᑲᓇᐃᔮᒃᓴᖏᑦ ᐃᓐᓄᒃᓯᒪᓕᖅᐸᑕ 

ᓴᖅᑭᑕᐅᓂᖏᓪᓗ ᐊᐅᓚᑦᑎᓂᖕᒧᑦ ᒪᓕᒐᒃᓴᑦ ᐱᐅᓰᓪᓗ ᑲᒪᒋᔭᓖᑦ ᐊᑐᓕᖅᑎᑕᐅᓂᖓᓂᑦ ᐱᖁᔭᖅ ᐱᐊᓂᒃᐸᑦ. 

ᐱᕙᓪᓕᐊᔪᑦ ᑐᓴᒐᒃᓴᙳᖅᑎᑕᐅᔪᑦ ᐱᔭᐅᔪᓐᓇᖃᑦᑕᖅᑐᑦ ᐃᓄᒃᑎᑑᖓᓗᑎᒃ, ᖃᓪᓗᓈᑎᑐᑦ, ᐃᓄᐃᓐᓇᖅᑐᓐ ᐅᐃᕖᑎᑐᓪᓗ ᐅᕙᓂ, www.gov.nu.ca.  

News releases are available in Inuktitut, English, Inuinnaqtun and French on www.gov.nu.ca.  
Tuhaqtaghat ittut Inuktitut, Qablunaatitut, Inuinnaqtun Uiviititullu talvani www.gov.nu.ca.  
Les communiqués de presse sont disponibles en inuktitut, en anglais, en inuinnaqtun et en français au www.gov.nu.ca. 

ᐱᕙᓪᓕᐊᔪᓄᑦ ᖃᐅᔨᒋᐊᕐᕕᒃᓴᖅ:  

ᒪᑎᐅᓪᑕ ᒥᑕᑭᐅᕙᒻᐸ 

ᐊᑐᐊᒐᓕᕆᓂᕐᒧᑦ ᑐᓴᒐᒃᓴᓕᕆᓂᕐᒧᓪᓗ ᕿᒥᕐᕈᔨ 

ᒪᓕᒐᓕᕆᔨᒃᑯᑦ 

ᓄᓇᕗᑦ ᒐᕙᒪᖓᑦ  

867-975-6325 

mmadekufamba@gov.nu.ca 

